
Crynodeb 

1. Mae’r GIG yng Nghymru yn parhau i wynebu’r un math o broblemau â gweddill y GIG 

yn y Deyrnas Unedig, gan gynnwys cwrdd â disgwyliadau’r cyhoedd a’r Llywodraeth i 

wella gwasanaethau drwy eu moderneiddio a thrwy sicrhau eu bod ar gael i ragor o 

gleifion. Er y bu’r cynnydd yng nghyllid y GIG drwy’r DU yn ddiweddar yn uwch na 

chwyddiant yn gyffredinol, mae’r setliad a bennwyd ar gyfer y GIG dros y 

blynyddoedd nesaf yn awgrymu na fydd hyn yn parhau.  Hefyd, mae GIG Cymru ar 

drothwy cyfnod o newidiadau strwythurol pellach ac mae’r angen i foderneiddio 

gwasanaethau’n parhau’n flaenoriaeth. Er mwyn sicrhau y gall y GIG fyw o fewn ei 

incwm drwy’r cyfnod hwn o newidiadau strwythurol a  moderneiddio gwasanaethau, 

bydd angen trefniadau rheoli ariannol cadarn er mwyn medru cyflawni’r amcanion 

allweddol hyn.   

2. Yn 2006, paratôdd yr Archwilydd Cyffredinol adroddiad a oedd yn gofyn y cwestiwn a 

ganlyn: “ A yw’r GIG yng Nghymru yn ymdopi o fewn yr adnoddau ariannol sydd ar 

gael?”  Ar y pryd, roedd nifer o bwysau ariannol amlwg gan gynnwys cyflwyno system 

gyflogau newydd i’r rhan fwyaf o staff y GIG ynghyd â chynnydd yng nghostau ynni. 

Er bod yr adroddiad hwnnw’n cyfeirio at y problemau ariannol a oedd yn wynebu GIG 

Cymru, ac yn pwysleisio’r diffyg ariannol tebygol ar gyfer 2005-06, nid oedd yn  

manylu ar effeithlonrwydd  trefniadau rheoli ariannol cyrff lleol y GIG.  Amlygwyd yr 

anghysondeb yn safon rhagolygon ariannol  fel maes y dylid rhoi sylw iddo.   

3. Yn 2008, cynhaliodd yr Archwilydd Cyffredinol a chyrff lleol y GIG adolygiad o 

gryfderau a gwendidau trefniadau rheoli ariannol datganoledig GIG Cymru. Roedd 

hyn yn cynnwys hunanasesiad gan gyrff lleol y GIG ynghyd ag adolygiad annibynnol 

gan eu harchwilwyr allanol.  Cafodd alldro ariannol 2007-08 hefyd ei archwilio fel rhan 

o’r adolygiad.     

4. Cyhoeddodd yr Archwilydd Cyffredinol adroddiad am drefniadau rheoli ariannol 

datganoledig yn GIG Cymru1. Ar 25 Medi, cawsom dystiolaeth am y trefniadau hyn ac 

am sefyllfa ariannol 2007-08 gan Mrs Ann Lloyd a Mr Jeff Buggle o Adran Iechyd a 

Gofal Cymdeithasol Llywodraeth Cynulliad Cymru. Dyma’n casgliadau:    

                                            
1 Adroddiad Archwilydd Cyffredinol Cymru, A yw trefniadau rheoli ariannol datganoledig GIG Cymru yn 
effeithiol? Medi 2008 



 

a. Mae angen i broses rheoli ariannol GIG Cymru fod yn fwy effeithiol yn 

gyffredinol. Er bod cyrff lleol y GIG a’r Archwilwyr wedi asesu bod llawer o 

dasgau rheoli ariannol arferol, fel rhoi cyfrif manwl gywir am adnoddau, yn cael 

eu gwneud yn dda, roedd digon o le i wella’r trefniadau er mwyn i’r broses rheoli 

ariannol gyfrannu mwy at wella perfformiad ac at gynnal y broses o foderneiddio 

gwasanaethau;  

b. Mae’r rhagolygon ariannol yn fwy dibynadwy ers adroddiad blaenorol yr 

Archwilydd Cyffredinol yn 2006. Mae angen defnyddio hyn fel sylfaen i gyflwyno 

cynlluniau ariannol tymor canolig effeithiol yn gyson. O gofio bod newidiadau 

strwythurol pellach yn yr arfaeth a bod moderneiddio gwasanaethau i gleifion yn 

parhau’n flaenoriaeth, ni fydd modd cyflawni’r amcanion hyn heb baratoi, a 

monitro, cynlluniau ariannol realistig ar gyfer y tymor canolig;  

c. Mae’r newidiadau strwythurol pellach sydd yn yr arfaeth yn y GIG yn fygythiad a 

hefyd yn gyfle y mae angen eu hystyried. Mae unrhyw fath o ad-drefnu bob 

amser yn creu ansefydlogrwydd yn y tymor byr a all danseilio rheolaeth 

ariannol.   Er bod angen cymryd gofal yn y cyswllt hwn, mae’r broses 

arfaethedig o ad-drefnu’r GIG yng Nghymru yn gyfle gwych i wella’r broses 

rheoli ariannol drwy wneud defnydd mwy effeithiol o’r cymwyseddau sydd i’w 

cael yn y sefydliad  ar hyn o bryd a drwy sicrhau bod arweinwyr ariannol cyrff 

newydd y GIG yn meddu ar sgiliau o’r radd flaenaf; 

d. Roedd sefyllfa ariannol GIG Cymru ar ddiwedd 2007-08 yn well na’r sefyllfa yn 

ystod y blynyddoedd cynt. Mae’r gwelliannau cyffredinol, fodd bynnag, i’w 

priodoli’n rhannol i’r ffaith bod symiau sylweddol o arian wedi’u symud ar 

ddiwedd y flwyddyn ac i’r froceriaeth rhwng cyrff lleol y GIG. Bydd sefyllfa 

ariannol rhai cyrff yn 2008-09 yn anodd iawn gan y bydd angen iddynt ad-dalu’r 

symiau hyn o’u cyllid eleni.  



 

Argymhellion 

(i) Mae angen datblygu trefniadau rheoli ariannol datganoledig yn sylweddol i sicrhau 

bod perfformiad y GIG yng Nghymru yn gwella ac y gellir cynnal y broses o 

foderneiddio gwasanaethau’n effeithiol.  Rydym yn argymell bod Llywodraeth 
Cynulliad Cymru yn:  

a) sicrhau bod cymorth ar gael i Gyfarwyddwr Anweithredol presennol a 
Chyfarwyddwyr Anweithredol yn y dyfodol er mwyn iddynt fedru meithrin a 
chynnal eu cymwyseddau ariannol;   

b)  ei gwneud yn ofynnol i Brif Weithredwyr cyrff lleol y GIG ddangos bod 
rheolwyr sydd â chyfrifoldebau cyllidebol yn meddu ar y cymwyseddau 
ariannol i ymgymryd â’u rôl yn effeithiol gan sicrhau gwerth am arian;  

c)  sicrhau bod holl reolwyr ariannol y GIG yn dilyn rhaglen hyfforddi’r 
fframwaith cymhwysedd ariannol newydd i ddangos y bydd y safonau 
gofynnol yn gyson drwy Gymru gyfan;  

(ii) Dylid adeiladu ar y gwelliannau a wnaed yn ddiweddar o ran rhagolygon ariannol yn 

ystod y flwyddyn a’u defnyddio fel sylfaen i gyflwyno cynlluniau ariannol tymor canolig 

sy’n gyffredinol effeithiol.  Rydym yn argymell bod Llywodraeth Cynulliad Cymru: 

a) wrth graffu ar y cynlluniau ariannol tymor canolig a gynhyrchir gan gyrff 
iechyd lleol, yn cadarnhau bod yr holl gynigion i foderneiddio 
gwasanaethau’n cynnwys amcangyfrifon realistig o’r gost o gynnal y 
gwasanaethau presennol yn ogystal â chost y datblygiadau newydd 

(iii) Er bod angen sicrhau nad yw’r gwaith arfaethedig o ad-drefnu’r GIG yn cynyddu 

ansefydlogrwydd ariannol, dylid manteisio ar y cyfle i sicrhau bod gan reolwyr 

ariannol ddigon o allu a chymwyseddau i gynnal y broses o foderneiddio 

gwasanaethau.  Rydym yn argymell bod Llywodraeth Cynulliad Cymru yn: 

a) llenwi uwch swyddi yng nghyrff newydd y GIG drwy benodi unigolion y 
gellir dibynnu arnynt i hyrwyddo a gwella arweiniad ym maes rheoli 
ariannol; 

b) egluro’r trefniadau priodol i ddatblygu gallu ym maes rheoli ariannol yng 
nghynlluniau’r prosiectau a’r cynlluniau trosiannol ar gyfer creu cyrff 
newydd y GIG;  a  



 

c) mynd ati’n systematig i adolygu pa mor effeithiol yw nifer o’r mentrau y 
mae wedi’u cyflwyno’n ddiweddar i wella trefniadau rheoli ariannol.  

(iv) Er i’r GIG yng Nghymru lwyddo i fantoli’r gyllideb ar ddiwedd blwyddyn ariannol 2007-

08, mewn rhai rhannau o Gymru, mae hyn i’w briodoli i’r ffaith eu bod wedi 

manteisio’n sylweddol ar froceriaeth ar ddiwedd y flwyddyn. Mae’r anawsterau’n 

parhau mewn rhai cymunedau iechyd, ym Mhowys ac Abertawe yn bennaf.  Pan 

grëwyd Ymddiriedolaeth GIG Hywel Dda, roedd yn wynebu dyledion mawr oherwydd 

diffygion ariannol hanesyddol. Rydym yn argymell bod Llywodraeth y Cynulliad:    

a) wrth gwblhau cynlluniau ariannol terfynol ar gyfer y cyrff lleol hynny yn y 
GIG sy’n cael anawsterau, yn cydnabod y gall gymryd dros flwyddyn i adfer 
y sefyllfa ariannol er mwyn lleihau’r effaith ar gleifion. 



 

gwasanaethau a bydd yr angen i baratoi cynlluniau ariannol tymor canolig sy’n ategu 

cynlluniau moderneiddio gwasanaethau’n elfen hanfodol o unrhyw broses 

foderneiddio lwyddiannus.  

26. Roedd y Pwyllgor yn deall bod gallu presennol cyrff y GIG i gynllunio a monitro’u 

cyllid dros y tymor canolig, ar y gorau, yn amrywiol ar hyn o bryd.  Dywedodd 

swyddogion fod gwella gallu cyrff y GIG i baratoi rhagolygon strategol yn cael ei 

dderbyn nid yn unig ymhlith staff rheoli ariannol ond ymhlith rheolwyr gwasanaethau 

hefyd.27   

27. Fel rhan o’r gwaith o ddatblygu gwell cynlluniau ariannol tymor canolig yn gyffredinol, 

byddai’r Pwyllgor yn disgwyl gweld gwell cydbwysedd rhwng y duedd bresennol i 

ganolbwyntio bron yn gyfan gwbl ar berfformiad ariannol blynyddol cyrff y GIG a’u 

sefyllfa ariannol fwy hirdymor.   

Er bod angen sicrhau nad yw’r gwaith arfaethedig o ad-drefnu’r GIG yn 
cynyddu ansefydlogrwydd ariannol, dylid manteisio ar y cyfle i sicrhau 
bod gan reolwyr ariannol ddigon o allu a chymwyseddau i gynnal y 
broses o foderneiddio gwasanaethau 

28. Mae’r GIG yng Nghymru ar drothwy cyfnod arall o ad-drefnu. Mae adroddiad yr 

Archwilydd Cyffredinol yn sôn am yr Ymddiriedolaethau sydd eisoes wedi’u huno ac 

am yr ad-drefnu ehangach a fydd yn dilyn yn 2009. Mae profiad ardaloedd eraill yn y  

DU yn awgrymu y gall proses ad-drefnu o’r fath dynnu sylw rheolwyr oddi ar dasgau 

allweddol a gall hefyd gyfrannu at ddirywiad mewn perfformiad ariannol. Mae’r 

Pwyllgor yn cytuno bod angen i GIG Cymru ofalu na fydd yn wynebu sefyllfa debyg y 

flwyddyn nesaf.28 

29. Mae rhywfaint o anhrefn yn anochel mewn sefyllfaoedd o’r fath. Dywedwyd wrthym 

fod swyddogion wedi ystyried y materion hyn yn ofalus ac wedi sylweddoli y byddai 

angen sefydlu trefniadau rheoli prosiect cadarn er mwyn rheoli’r pontio rhwng y 

strwythurau presennol a’r cyrff newydd. Byddai perfformiad yn gyffredinol, gan 

gynnwys perfformiad ariannol, yn cael ei fonitro’n agos a byddai camau’n cael eu 

cymryd i fynd i’r afael ag unrhyw wendidiau.29 

                                            

27 Atodiad A paragraff 60 
28 Adroddiad Archwilydd Cyffredinol Cymru paragraffau 59 a 60 
29 Atodiad A paragraffau 74 a 75 



 

30. Cawsom wybod hefyd y bydd y swyddi Gweithredol yng nghyrff newydd y GIG a 

gyhoeddwyd gan y Gweinidog yn ddiweddar yn cael eu profi yn erbyn amrywiaeth 

eang o gymwyseddau i sicrhau y caiff y cyrff newydd eu harwain a’u rheoli’n  

effeithiol. Roedd y Pwyllgor yn croesawu’r ymrwymiad hwn. 30 Bydd llwyddiant y 

broses arfaethedig o ad-drefnu’r GIG yn dibynnu ar benodi’r unigolion o’r radd flaenaf 

i arwain y cyrff newydd.   

31. Er bod y Pwyllgor yn cydnabod y byddai Llywodraeth Cynulliad Cymru yn sefydlu 

trefniadau pontio er mwyn i’r cyrff presennol fedru parhau i redeg yn ddidrafferth tra 

bo’r broses ad-drefnu’n mynd rhagddo, gwelwyd cryn dipyn o dystiolaeth, yn 

adroddiad yr Archwilydd Cyffredinol a’r deunydd a gafwyd gan swyddogion,  sy’n 

dangos bod angen gwella sawl agwedd ar drefniadau rheoli ariannol cyrff y GIG.  Er 

bod nifer o risgiau ynghlwm wrth yr ad-drefnu arfaethedig o ran cynnal gwasanaethau 

a sefydlogrwydd ariannol, ym marn y Pwyllgor, mae hyn hefyd yn gyfle i GIG Cymru 

sicrhau bod ganddo’r gallu ym maes rheoli ariannol i sicrhau y caiff gofal i gleifion ei 

foderneiddio yn y dyfodol.31  

Er i’r GIG yng Nghymru lwyddo i fantoli’r gyllideb ar ddiwedd blwyddyn 
ariannol 2007-08, mewn rhai rhannau o Gymru, digwyddodd hyn drwy 
fanteisio’n sylweddol ar froceriaeth ar ddiwedd y flwyddyn. Mae’r 
anawsterau’n parhau mewn rhai cymunedau iechyd, ym Mhowys ac 
Abertawe yn bennaf. Pan grëwyd Ymddiriedolaeth GIG Hywel Dda, 
roedd yn wynebu dyledion mawr oherwydd diffygion ariannol 
hanesyddol   

32. O ystyried tystiolaeth arall, ac er bod y Pwyllgor yn nodi cynnydd yn nifer y cyrff yn 

GIG Cymru sydd wedi llwyddo i fantoli’r gyllideb, nid oedd hyn, o reidrwydd, yn brawf 

fod rheoli ariannol wedi gwella.32  Mae adroddiad yr Archwilydd Cyffredinol yn 

cydnabod bod arwyddion o welliant ond mae hefyd yn pwysleisio’r safonau amrywiol 

ymhlith cyrff y GIG a’r problemau difrifol sy’n parhau i wynebu rhai ohonynt o ran 

sicrhau cydbwysedd ariannol.33 

33. Mae adroddiad yr Archwilydd Cyffredinol yn nodi na fu symudiad sylweddol yn y 

rhagolygon a bennwyd gan ymddiriedolaethau’r GIG ym mis Rhagfyr 2007 o’u 

                                            
30 Atodiad A paragraff 120 
31 Adroddiad Archwilydd Cyffredinol Cymru paragraff 62 ac Argymhelliad 6 
32 Atodiad A paragraff 67 
33 Adroddiad Cryno Archwilydd Cyffredinol Cymru paragraff 7 



 

cymharu o’u sefyllfa debygol ar ddiwedd y flwyddyn, fawr gwahanol i’r sefyllfa ar 

ddiwedd y flwyddyn ariannol. 34 Fodd bynnag, llwyddodd yr holl BILlau a oedd yn 

rhagweld diffyg cyffredinol o £34.3 miliwn ym mis Rhagfyr 2007, i gadw o fewn eu 

terfynau adnoddau yn y pen draw.35 

34. Digwyddodd hyn dim ond oherwydd i Lywodraeth Cynulliad Cymru ddyrannu 

adnoddau ychwanegol ar ddiwedd y flwyddyn ariannol ac oherwydd y froceriaeth 

ddilynol rhwng y BILlau.36  Holodd y Pwyllgor a oedd hyn yn mynd yn groes i’r syniad 

o hyrwyddo trefniadau rheoli ariannol da. 37 Mae adroddiad yr Archwilydd Cyffredinol 

yn egluro’n glir faint yr her sy’n wynebu rhai BILlau a chymunedau iechyd sy’n 

gweithio mewn partneriaeth gan fod angen iddynt ddefnyddio rhan sylweddol o’u 

hincwm ar gyfer 2008-09 i ad-dalu’r adnoddau a dderbyniwyd yn 2007-08 ac a’u 

galluogodd i fantoli’u cyllidebau  ar ddiwedd y flwyddyn honno. Mae hon yn broblem 

fawr i Fwrdd Iechyd Lleol Abertawe sy’n gorfod ad-dalu £8 miliwn a Bwrdd Iechyd 

Lleol Powys sy’n gorfod ad-dalu £13 miliwn.38  

35. Dywedodd swyddogion fod trafodaethau’n mynd rhagddynt pan oeddem yn cymryd 

tystiolaeth i sicrhau bod BILlau Abertawe a Phowys yn llwyddo i fantoli’u cyllidebau.39 

Roedd yn amlwg i aelodau’r Pwyllgor fod angen i’r cynlluniau hyn fod yn realistig a’u 

bod yn rhoi ystyriaeth briodol i unrhyw effaith bosibl ar wasanaethau i gleifion.40   

36. Nododd y Pwyllgor hefyd fod Ymddiriedolaeth GIG Hywel Dda, pan gafodd ei chreu, 

wedi etifeddu benthyciadau dyledus ei rhagflaenwyr sy’n werth £40 miliwn at ei 

gilydd, a hynny oherwydd diffygion hanesyddol.41   Cadarnhaodd swyddogion fod y 

Gweinidog wedi cytuno i ddileu’r rhwymedigaeth hon pe bai’r Ymddiriedolaeth yn 

llwyddo i adennill ei chostau yn 2008-09.42  

                                            
34 Adroddiad Archwilydd Cyffredinol Cymru paragraff 76 ac Arddangosyn 11 

